
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR. 1 TË Z. FATOS REXHA, KANDIDAT PËR KRYETAR KOMUNE, KOMUNA PASKUQAN, KUNDËR VENDIMIT NR. 3, DATË 29.01.2008 TË KZQV-së PASKUQAN “PËR REGJISTRIMIN E Z. FATMIR KURTI SI KANDIDAT I PAVARUR  NË  ZGJEDHJET E PJESSHME TË DATËS 24.02.2008” 
Komisioni Qendror i Zgjedhjeve në mbledhjen e datës 04.02.2008, me pjesëmarrjen e:
Çlirim

GJATA-

Kryetar

Flamur
ÇATO-


Zv.kryetar
Arben

RISTANI-

Anëtar

Dëshira
SUBASHI-

Anëtar 
Dodë

PRENGA-

Anëtar

Genti 

SHALA -

Anëtar
Klement
ZGURI-

Anëtar

Shkëlqim
HYSI-


Anëtar

Shqyrtoi çështjen me 

Kërkues:              
Fatos Rexha, kandidat për kryetar komune,
Palë e interesuar: 
Fatmir Kurti, përfaqësuar nga av. Violent Gjoleku.
Partia Demokratike përfaqësuar nga z. Njiazi Kosovrasti.
                                 Partia Socialiste, përfaqësuar nga Genci Gjoncaj. 


Partia Socialdemokrate përfaqësuar nga Hasan Mallolli.
Objekt:            
Shqyrtimi i kërkesës ankimore nr. 1 të z. Fatos Rexha, kandidat për kryetar komune, Komuna Paskuqan, kundër vendimit nr. 3, datë 29.01.2008 të KZQV-së Paskuqan “Për regjistrimin e z. Fatmir Kurti si kandidat i pavarur në zgjedhjet e pjesshme të datës 24.02.2008”.
Bazë Ligjore: 
Neni 29 pika 1, neni 30, pika 6, neni 117,  neni  146 e vijues, i ligjit Nr.9087, datë 19.06.2003 “Kodi Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve, pasi shqyrtoi dokumentacionin e paraqitur si dhe dëgjoi diskutimet  e të pranishmëve:
V Ë R E N
Me shkresën nr. 125 prot., datë 01.02.2008, z. Fatos Rexha ka paraqitur pranë Komisionit Qendror të Zgjedhjeve, kërkesën ankimore nr.01 Regj., me objekt “Kundërshtimi i vendimit nr. 3, datë 29.01.2008 të KZQV-së Paskuqan “Për regjistrimin e z. Fatmir Kurti si kandidat i pavarur në zgjedhjet e pjesshme të datës 24.02.2008”.
Komisioni Qendror i Zgjedhjeve në seancën plenare të datës 03.02.2008, ora 10:00 shqyrtoi kërkesat për të marrë pjesë si palë të interesuara në shqyrtimin e ankimit, të paraqitura respektivisht nga kandidati i pavarur për kryetar Komune z. Fatmir Kurti, Partia Demokratike, Partia Socialiste, Partia Socialdemokrate dhe konstatoi se kërkesat e tyre janë në përputhje me nenin 153, pika 1 dhe 2, të ligjit Nr. 9087, datë 19.06.2003, “Kodi Zgjedhor i Republikës së Shqipërisë”, i ndryshuar. Në të tilla kushte, Komisioni Qendror i Zgjedhjeve vendosi pranimin e tyre si palë të interesuara në këtë proces. 
KQZ-ja ftoi palën ankuese të procedojë me paraqitjen e pretendimeve. Pala ankuese kërkoi ndryshimin e vendimit nr.03, datë 29.02.2008  të KZQV, Paskuqan “Për regjistrimin e z. Fatmir Kurti si kandidat i pavarur për kryetar komune, Komuna Paskuqan” dhe çregjistrimin e këtij të fundit si kandidat për kryetar komune në zgjedhjet e pjesshme të datës 24.02.2008. Sipas Vendimit të sipërcituar, KZQV Paskuqan ka regjistruar z. Fatmir Kurti edhe pse dokumentacioni i kandidimit të këtij të fundit nuk ishte i plotë dhe konkretisht lista e mbështetësve ka nënshkrimet e personave, të cilët nuk figurojnë në listën paraprake te zgjedhësve të kësaj njësie zgjedhore, gjë e cila bie ndesh me nenin 81, pika 1 gërma (b) të Kodit Zgjedhor.  Pretendimet e tij,  ankuesi i mbështet në faktet se nga verifikimet e kryera prej tij, 15 persona, emrat e të cilëve janë shprehur në ankim, nuk figurojnë në listën e zgjedhësve të kësaj njësie zgjedhore. 
Z. Fatmir Kurti në prapësimet e tij theksoi se këta persona janë banorë,  ka shkuar në shtëpitë e tyre dhe ka marrë nënshkrimet për ta mbështetur për të kandiduar si kandidat i pavarur për kryetar komune. Z. Kurti deklaroi se nuk kishte patur mundësi të bënte verifikimet, nëse këta persona janë apo jo në listën e zgjedhësve.

Në përfundim të diskutimit në këtë shqyrtim administrativ KQZ vlerësoi se për nevoja të shqyrtimit administrativ duhet të bëjë verifikimin e emrave të personave të paraqitur në kërkesën ankimore nëse këta të fundit janë apo jo në listën paraprake të zgjedhësve të Komunës Paskuqan. Lista paraprake eshte lista e zgjedhësve e dërguar në Komunën Paskuqan nga Drejtoria e Përgjithëshme e Gjendjes Civile mbi te cilen behen perditësimet dhe kryetarët e njësive të qeverisjes vendore miratojnë dhe shpallin listën perfundimtare të zgjedhësve. Kjo mund të administrohej nga kandidatët dhe të bëhej verifikimi përkatës edhe para përfundimit të afatit për regjistrimin e kandidatëve. Për këtë arsye KQZ i kërkoi Zv/Kryetarit të Komunës Paskuqan kopjen elektronike të listës paraprake të zgjedhësve.
Nga verifikimi i kryer rezultoi se nga 15 emrat e paraqitur në kërkesën ankimore të z. Fatos Rexha 14 prej tyre nuk ndodhen në listën paraprake të zgjedhësve të Komunës Paskuqan.

Duke qenë se lista e zgjedhësve që mbështesin kandidatin e pavarur për kryetar komune z. Fatmir Kurti përmban 107 nënshkrime nga 107 persona dhe nga verifikimi rezultoi se 14 prej tyre nuk janë zgjedhës të regjistruar në listën paraprake të zgjedhësve, dokumentacioni i kandidimit të z. Fatmir kurti nuk është i plotë. Lista mbështetëse e z. Fatmir Kurti përmban vetëm 93 nënshkrime nga 100 të parashikuara në Kodin Zgjedhor, të zgjedhësve të regjistruar në listën paraprake të zgjedhësve. Neni 81, pika 1, gërma b parashikon se dokumentat e kandidimit shoqërohen, për njësitë zgjedhore nga 5 000 deri në 30 000 zgjedhës me një listë me nënshkrimet e 100 zgjedhësve të rgjistruar në listat paraprake të zgjedhësve (Komuna Paskuqan ka 26 102 zgjedhës). 
Për sa më sipër KQZ çmon se kërkesa ankimore e z. Fatos Rexha  është e bazuar në prova dhe në ligj dhe si e tillë duhet pranuar.
PËR KËTO ARSYE
Komisioni Qendror i Zgjedhjeve mbështetur në nenet 29 pika 1, 30 pika 6, neni 117 neni 146 e vijues të ligjit Nr.9087, datë 19.06.2003 “Kodi Zgjedhor i Republikës së Shqipërisë”, i ndryshuar
V E N D 0 S I:

1. Pranimin e Kërkesës Ankimore nr.01 të  z. Fatos Rexha
2. Ndryshimin e vendimit nr. 3, datë 29.01.2008 të KZQV-së Komuna Paskuqan “Për regjistrimin e z. Fatmir Kurti, kandidat i pavarur për kryetar të Komunës Paskuqan”

3. Çregjistrimin e kandidatit të pavarur për kryetar në Komunën Pakuqan z. Fatmir Sefedin Kurti 
Ky vendim hyn nё fuqi menjёherё.

Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 ditёve nga shpallja e tij.

                          Nr. 31 i Vendimit
       Data 04.02.2008 e Vendimit           Ora 10:00 e Vendimit 
Shqyrtimi i kërkesës ankimore nr. 1 të z. Fatos Rexha, kandidat për kryetar komune, Komuna Paskuqan, kundër vendimit nr. 3, datë 29.01.2008 të KZQV-së Paskuqan “Për regjistrimin e z. Fatmir Kurti si kandidat i pavarur në zgjedhjet e pjesshme të datës 24.02.2008”.

